
 
 

  faqe 1 nga 4 
 
 

Krijimi i Përqasjeve të Qëndrueshme për të Luftuar  
Trafikimin Njerëzor në Shqipëri 

 

 
 
 
 
 
 
 
4 qershor 2008 
 
 

8 Grante të KVKTNj-së i Jepen OJF-ve në Shqipëri  
në Fazën Finale të Programit të Granteve të KVKTNj-së 

 
Një total prej USD 262,804 (19,710,272 Lekë) iu është dhënë në formë grantesh 8 OJF-ve lokale 
në Shqipëri në këtë fazë të pestë e finale të programit të granteve të USAID-it nëpërmjet Nismës 
Shqiptare: Koordinimi i Veprimeve Kundër Trafikimit Njerëzor (KVKTNj). Me këto dhurime të fundit, 
fondi i granteve të KVKTNj është dhënë tërësisht dhe dhënie të mëtejshme grantesh nuk do të 
jenë më të disponueshme.   
 
Kjo fazë finale grantesh do të vazhdojë mbështetjen e KVKTNj-së për katër strehëzat antitrafik të 
shoqërisë civile, të cilat janë jetësore për Mekanizmin Kombëtar të Referimit. Përveç tyre, rritje e 
ndërgjegjësimit antitrafikim dhe shërbime parandaluese për fëmijët dhe gratë e cënueshme do të 
mundësohen në qarqet e Shkodrës, Dibrës, Fierit dhe Beratit. Ndërmjet muajve maj 2008 dhe maj 
2009, këto fonde të USAID-it do të mbështesin një larmi nismash antitrafikim në komunitetet lokale 
në Shqipëri.  
 
Në këtë fazë finale, të gjitha organizatat grantmarrëse kanë mobilizuar ndarje të kostove për 
buxhetet e tyre. Kjo shihet si një hap kyç drejt qëndrueshmërisë së programeve kundër trafikimit në 
Shqipëri. Donatorët me të cilët USAID/KVKTNj është duke bashkëfinancuar në këtë fazë finale, 
përfshijnë: Fondacioni Vodafone Albania; Qendra Evropiane për Trajnim e Bujqësi (CEFA); 
Fondacioni King Baudouin; Kvinna til Kvinna; Sigrid Rausing Trust; Interreg, Itali; Zyra e Punësimit, 
Vlorë; Bashkia e Beratit dhe Komunat e Vodicës, Lumasit, Poshnjes; dhe Bashkia e Shkodrës. 

 
 
Faza 5 e Projekteve të Granteve të KVKTNj-së 
 
Titulli i Projektit:  Duke siguruar dhe duke e bërë të qëndrueshme asistencën riintegruese për 

ish-viktimat shqiptarë të trafikimit  
Zona e mbuluar: I gjithë vendi 
Kohëzgjatja:   1 prill 2007 (zgjatur) deri 30 prill 2009 
OJQ:    Të Ndryshëm dhe të Barabartë (D&E) 
 

Pas sigurimit të mbështetjes së parë, që e mundësoi “Të Ndryshëm dhe të Barabartë” të bëhej 
OJQ e pavarur dhe e menazhuar lokalisht në fillim të vitit 2005, programi KVKTNj po vazhdon 
ta mbështesë D&E të sigurojë shërbime strehimi e riintegrimi, të standartizuara e të 
qëndrueshme, për viktimat shqiptare të trafikimit dhe të kontribuojë në zbatimin e plotë të 
Strategjisë Kombëtare Kundër Trafikimit në Shqipëri. Duke i shërbyer një rrethi të gjerë 
femrash shqiptare viktima të trafikimit, duke përfshirë nëna të vetme dhe fëmijët e tyre, D&E i 
jep mundësinë këtyre grave e vajzave të marrin veten nga abuzimet e rënda që kanë vuajtur 
dhe të sigurojnë të ardhme më të lumtur e më të shëndetshme.  Përveç akomodimit në 
strehëz, shërbimet përfshijnë: ndihmë mjekësore, ligjore e psikologjike; arsim bazë e të 
vazhdueshëm; formim profesional; dhe sigurim punësimi. Ky projekt është planifikuar të 
bashkëfinancohet nga KVKTNj, Fondacioni King Baudouin dhe Motrat Hollandeze. 

Titulli i Projektit: Strehëz akomoduese, rehabilituese e riintegruese për vajzat dhe gratë e 
trafikuara, të dhunuara e klandestine, si dhe për ato në rrezik trafikimi 
njerëzor  

Zona e mbuluar: I gjithë vendi 
Kohëzgjatja:   1 maj 2007 (zgjatur) deri 28 shkurt 2009 
OJQ:   Qendra Psiko-Sociale “Vatra” 
 

“VATRA” siguron akomodim dhe mbështetje për gratë dhe vajzat në rrezik, klandestine të 
cënuara dhe të trafikuara për një priudhe mesatare nga gjashtë muaj deri në një vit e gjysëm. 
Strehëza siguron një mjedis të sigurt e miqësor, ku gratë dhe vajzat kanë mundësinë të 
rimarrin veten nga traumat dhe të rikthehen në jetën normale. Stafi i strehëzës punon me çdo 
përfituese për zhvillimin e një programi individual shërbimesh e aktivitetesh për të maksimizuar 
suksesin e riintegrimit të tyre afat-gjatë në shtëpi, familje e komunitet. Shërbimet e 
disponueshme përfshijnë: akomodim; këshillim psiko-emocional individual, në grup dhe me 
familjen; ndihmë ligjore; asistencë mjekësore; formim profesional e punësim; si dhe 
ndërmjetësim me familjen. Procesi riintegrues, nganjëherë, çohet më tej përmes banimit 
tranzitor në apartamente me qera, ku përfitueset jetojnë me mbështetjen e stafit të “VATRËS”. 
Ky projekt është planifikuar të bashkëfinancohet nga KVKTN, Kvinna til Kvinna, Norwegian 
Church Aid, dhe Sigrid Rausing Trust nga Britania. 

 
 

Titulli i Projektit: Rehabilitim dhe integrim social për të miturit, që kanë përjetuar trafikimin dhe 
parandalim i këtij fenomeni përmes ofrimit të shërbimeve sociale në 
Prefekturën e Elbasanit  

Zona e mbuluar: I gjithë vendi 
Kohëzgjatja:   1 maj 2007 deri 30 prill 2009 
OJQ:   Tjetër Vizion 

 
Nëpërmjet këtij projekti, “Tjetër Vizion” do t’i vazhdojë e do t’i zgjerojë shërbimet riaftësuese 
dhe integrimin social të minorenëve që kanë qenë trafikuar ose janë në rrezik. Asistenca 
parandaluese e rritur për fëmijët në rrezik dhe familjet e tyre, do të sigurohet në bashkëpunim 
me Zyrën e Shërbimeve Sociale në Prefekturën e Elbasanit. Veprimtaritë e projektit do të 
përfshijnë: mbikqyrje e stafit dhe zhvillim profesional për punonjësit e shërbimeve sociale që 
punojnë me të mitur në rrezik e të trafikuar; një strehëz rezidenciale komunitare për të miturit 
në rrezik e të trafikuar; dhe përforcim i koordinimit për veprime të përbashkëta antitrafik në 
nivel vendor e qendror, për të rritur mbështetjen sociale për viktimat e trafikimit. Ky projekt 
bashkëfinacohet nga KVKTNj dhe Qendra Evropiane për Trajnim e Bujqësi (CEFA). 
 
 

Titulli i Projektit: Pritja dhe lehtësimi i viktimave të trafikimit në qendrën pritëse “Jetë dhe 
Shpresë” në Gjirokastër  

Zona e mbuluar: I gjithë vendi 
Kohëzgjatja:   1 qershor 2008 deri 31 maj 2009 
OJQ:   Qendra Komunitare - Gjirokastër 

 
Ky projekt bazohet mbi investimin e mëparshëm të programit KVKTNj që e mundësoi Qendrën 
Komunitare – Gjirokastër të ngrinte strehëzën tranzitore “Jetë dhe Shpresë”, në tetor 2005. 
Strehëza siguron shërbime parësore mbështetëse për viktima të dyshuara të trafikimit, 
kryesisht të kthyera nga Greqia nga pikat kufitare të Kakavijes dhe Tre Urat. Ky program 
zbatohet në bashkëpunim të ngushtë me policinë lokale dhe institucionet e tjera qeverisëse, si 
dhe me strehëzat e tjera dhe agjensitë e shërbimeve sociale, qeveritare e jo-qeveritare, nëpër 
të gjithë Shqipërinë. Ky projekt bashkëfinancohet nga KVKTNj dhe Fondacioni Vodafone 
Albania. 

Titulli i Projektit:  Thuaji JO trafikimit  
Zonat e mbuluara: Shkodër, Pukë, Malësi e Madhe 
Kohëzgjatja:   1 korrik 2008 deri 31 janar 2009 
OJQ:   Gruaja në Zhvillim - Shkodër 

 
Ky grant i tretë nga KVKTNj do ta mundësojë GZhSh t’i zgjerojë ndërgjegjësimin dhe trajnimin 
e suksesshëm të trajnuesve në komuna të reja rreth bashkive të Pukës, Shkodrës dhe 
Malësisë së Madhe. Projekti do të sigurojë ndërgjegjësim antitrafikim dhe formim profesional 
për gratë dhe vajzat e cënueshme në Shkodër, Malësi e Madhe dhe Pukë. Përveç kësaj, do të 
ofrohen edukim dhe aktivitete argëtuese në kampe verore për fëmijë nga komunat pranë 
Shkodrës. Veprimtari shtesë për ritjen e ndërgjegjësimit do të zhvillohen për gratë, si dhe për 
djemtë e vajzat adoleshente në zonat rurale të të tre rretheve të qarkut. 
 
 
 

Titulli i Projektit:  Rritje e koordinimit të veprimeve për krijimin e politikave shtetërore për 
parandalimin e trafikimit dhe integrimin e grave dhe vajzave në prefekturën e 
Beratit.  

Zona e mbuluar: Berat 
Kohëzgjatja:   1 shtator 2008 deri 28 shkurt 2009 
OJQ:   Për Mbrojtjen e Grave Urbane e Rurale të Beratit 
 

Që prej vitit 2005, programi i granteve të KVKTNj-së e ka mbështetur këtë organizatë grash për 
të zhvilluar veprimatri ndërgjegjësuese në komunitet e shkolla në Berat, Kuçovë dhe komunat 
përreth. Synimi i projektit është të rrisë koordinimin e veprimeve mes strukturave shtetërore, 
komunitetit, shoqërisë civile dhe biznesit për krijimin e politikave shtetërore në parandalimin e 
trafikimit në prefekturën e Beratit, në kuadër të strategjisë kombëtare antitrafik. Ky është një 
projekt me kosto të ndara ndërmjet KVKTNj-së dhe organizatës me mbështetjen e kontributeve 
në natyrë nga Bashkia.  

 
 
 

Titulli i Projektit:  Ji i/e mbrojtur duke mësuar rreth trafikimit 
Zona e mbuluar: Dibra 
Kohëzgjatja:   1 shtator 2008 deri 30 qershor 2009 
OJQ:   Agritra Vizion 
 

Ky grant i dytë i KVKTNj-së për Agritra-Vizion do ta ndihmojë atë të zgjerojë shërbimet e saj 
ndaj komuniteteve të cënueshme. Ky projekt i vazhdon nismat e ndërmarra tashmë nga kjo 
organizatë për të forcuar pozitën sociale e ekonomike të grave rurale në rrethin e Dibrës. 
Fokusi i këtij projekti do të jetë rritja e ndërgjegjësimit antitrafik për gra e vajza në komunitetet e 
izoluara rurale të qarkut të Dibrës. Synimi i projektit është parandalimi i trafikimit njerëzor 
përmes rritjes së nivelit të informacionit të grave e vajzave mbi mënyrat se si ndodh trafikimi 
njerëzor dhe cilat janë pasojat e tij. 

Titulli i Projektit:  Një Sfidë për Integrim  
Zona e mbuluar: Fieri 
Kohëzgjatja:   1 tetor 2008 deri 30 maj 2009 
NGO:   Qendra Sociale “Murialdo” 
 

Ky grant i tretë nga KVKTNj për “Murialdon” do ta ndihmojë të zgjerojë shërbimet për gratë dhe 
fëmijët e cënuar në zonën e Fierit. Ky projekt përqendrohet tek fëmijët dhe adoleshentët nga 
komuniteti rom në rrethin e Fierit, të cilët jetojnë në kushte të vështira sociale e ekonomike. 
Përfituesit janë fëmijë që e kanë braktisur shkollën dhe që nuk mund t’i ndjekin orët e mësimit, 
fëmijë në fshatra që kanë mundësi të kufizuara për arsimim, si dhe fëmijë romë që nuk janë 
integruar në shkollë. Veprimtaritë e programit ndihmojnë në uljen e diskriminimit racor dhe 
inkurajojnë përfshirjen sociale të përfituesve nëpëmjet përmirësimit të gjendjes së tyre sociale e 
konomike. QSM-ja do të bashkëpunojë me aktorë të tjerë lokalë, si: Bashkia, Prefektura dhe 
Këshilli i Qarkut të Fierit; Drejtoritë Rajonale të Punësimit, Shërbimit Social Shtetëror dhe 
Arsimit; dhe OJF, duke përfshirë edhe ato nga komuniteti rom. Ky projekt bashkëfinancohet 
nga KVKTNj, Qendra Sociale “Murialdo” dhe Fondacioni “Leonardo Murialdo”.  

 
 


